
   Эй, хунав амăшĕ паян пире

çĕнĕ чун пачĕ.

Çылăхсăр кайăк пачĕ.

Эпи пехилĕнчен.



Çул-йĕр валли

мăшăр ура ытамĕ панăшăн,

тăван валли

мăшăр алă ытамĕ панăшăн

тайăм пуç, аннеĕм,

ӳкĕм пуç, çуратаканăм.



Çак çĕр çинче

пӳ-си вырăн йышăннăшăн,

ӳпкем сывлăша тивĕçнĕшĕн,

чĕрем

юн çумне юн хушса кăлтлатнăшăн

тайăм пуç аннеçĕм,

ӳкĕм пуç, çуратаканăм.



Хĕвеллĕ урама курма

мăшăр чӳрече пек куç,

кайăк юррине илтме

мăшăр хăлха парнеленĕшĕн,

пепкӳне çут тĕнче кăвапинчен çыхнăшăн

тайăм пуç, аннеçĕм,

ӳкĕм пуç, çуратаканăм.



Çитмĕл те çичĕ тĕрлĕ туйăм-сисĕм пур,

утмăл та ултă авăклă кăмăмлăм пур,

шлепке лармалăх пуçăм пур,

пуçăмра

хама пурăнмалăх та пулсан ăсăм пур.

Тайăм пуç, аннеçĕм,

ӳкĕм пуç, çуратаканăм.



Чунĕ вăл чăхăн та пур-ха,

пиелĕхри пепкерен çын тума

вăй та кирлĕ,

хал та кирлĕ,

вăхăт та кирлĕ,

хал та кирлĕ,

ăшă та кирлĕ.

Тайăм пуç, аннеçĕм,

ӳкĕм пуç, çуратаканăм.



1977, çу.

  